LODOS VERMELLOS

GALIZA MIRA A HUNGRIA
/

VERTIDO EN HUNGRIA

A principios de outubro chegounos
dende Hungria unha nova de impacto:
o vertido de mais de 800.000 toneladas
de lodos vermellos que se escaparan
dunha balsa por mor da rotura dunha
presa que os contifia, situacion que
provocou moi diversos efectos: a)
morte de 9 persoas, feriu a case 200,
provocou a evacuacion de 800 habi-
tantes de Kolontar; b) afectou a 40
km2 de humedais, terreos agricolas e
vivendas, ademais de tinguir de ver-
mello (6xido de ferro) o solo e a auga;
c) chegou a diversos afluentes do
Danubio, onde provocou un desastre
ecoloxico. A industria responsabel, por
se alguén o descofiece ainda é unha
fabrica de alumina e aluminio,
propiedade da compafia MAL AG.

Este suceso catastréfico en Hungria
pon de novo de manifesto e evidencia
na Union Europea o seguinte:

a) As inadecuadas politicas medioam-
bientais que tefien moitos paises da
UE.

b) A obsoleta e permisiva lexislacion
ambiental da UE en materia de
residuos industriais. Cabia esperar
que despois do vertido de residuos
toxicos de  Aznalcollar en
Andalucia, no ano 1998, a Unidn
Europea adoptase medidas para
evitar novas roturas de presas e
vertidos de residuos mineiros ou
similares nos diversos paises.
Resulta curioso e sorprendente que
os lodos vermellos da industria do
aluminio estan catalogados na UE
como “non perigosos”, ainda que
contefien diversos produtos quimi-
cos (sosa caustica, por exemplo) e

Ramon Varela Diaz*

Encoro de lodos vermellos de ALCOA.

A superficie da presa de ALCOA incrementouse en 68 ha en 30 anos e segue aumentando, xa que
percibe arredor de 3.000 toneladas de lodos vermellos ao dia.

c)

metais diversos (oxidos de ferro,
titanio...), e que presentan un pH
sumamente basico ou alcalino que
pode pasar de 12, polo que non
pode entrar en contacto con plan-
tas, animais e mesmo a grande
maioria de microorganismos. Todo
isto demostra a inadecuada lexis-
lacion fronte aos problemas actu-
ais.

A inexistencia e/ou non actual-
izacion de inventarios, e mesmo a
inexistencia de supervision e medi-
das de seguridade e control, tanto
nas balsas e encoros existentes das
industrias activas, como tamén nas
que xa abandonaron a producion en

diversos lugares de Galiza (mineria
do cobre, do wolfram, do chum-
bo..), do Estado e da Unidn
Europea.

OS LODOS DA ALUMINA DE SAN
CIBRAO (XOVE)

Alumina-Aluminio do Norte de
Lugo € unha das industrias de aluminio
mais importantes de Europa. Aqui, os
lodos vermellos xerados, similares aos
da industria de Hungria (ambas indus-
trias utilizan o mesmo sistema de
tratamento da bauxita para convertela
en alumina, mediante o proceso Bayer)
tamén se almacenan sobre o solo, en
contacto coa atmosfera, recibindo



Os lodos vermellos da Alumina

No complexo industrial “Alumina-
Aluminio” de San Cibrao utilizan un sis-
tema de vertido dos residuos insolubeis
patentados  pola  firma  alemd
"Gerbrunder Giulini GMBH." Este sis-
tema consiste en enviar os residuos
insolubeis ou lodos vermellos cun 60%
de contido en sdlidos procedentes do
tratamento da bauxita a un gran
encoro, onde se compactan e solidifi-
can nun prazo de 2 a 4 dias, podendo
posteriormente utilizar o barro na con-
strucion de ladrillos e materiais cerdmi-
cos.

Ante as numerosas dubidas susci-
tadas polo emprego deste sistema, a
Empresa tratou sempre de quitar
importancia aos lodos vermellos e
incluso chegou a pagar unha viaxe a
algunhas persoas para que viran en
Alemafia o mesmo sistema que ian
empregar nesta factoria. A visita debeu
ser do mdis rendibel para Alumina-
Aluminio pois os que foron relataban
por “doquier” que viran circular
paleadoras e mdquinas pesadas por
riba dos lodos vermellos totalmente
solidificados, e até parece que medra-
ban plantas varias con flores vistosas.

A realidade neste complexo indus-
trial instalado en Galiza é totalmente
distinta, os residuos insolubeis ou lodos
vermellos non compactan nin solidifi-
can ainda que pasen meses, e hoxe
encontramos os lodos semiliquidos no
encoro tal como os botaron o primeiro
dia. A Empresa parece que estd facendo
experimentos a base de mesturar os
lodos con farifia de millo para que
acabe solidificando e compactando,
segundo afirmaron numerosos vecifios
de Xove.

A Alumina produce unha cantidade
de lodos vermellos que sobrepasan as
330.000 toneladas anuais “base seca”
envidndose por medio dun sistema de
tuberias a un encoro habilitado para
almacenalos a mdis de 1 km da fac-
toria, na zona de Lago (o lugar elixido
para o encoro estaba dedicado antes a
cultivo e praderia). Estes lodos con-
tefien aproximadamente o 60% de soli-
dos e levan en suspension unha alta
concentracion de sosa cdustica, as/
como outros produtos toxicos dos
licores negros. Todos estes produtos son
unha importante fonte de contami-
nacion e motivo de rexeitamento destas
plantas en  numerosos lugares
(recordemos que este Complexo foi rex-
eitado en Vilagarcia entre outras
razons polo problema que ian represen-
tar os lodos vermellos).

Na actualidade, a non com-
pactacion e solidificacion trae consigo
fenémenos de contaminacion impor-
tantes, en especial para os prados cir-
cundantes, prados de regadio que foron
recorridos por regos de auga vermella
contendo lodos da “alumina” Tendo en
conta que o pH dos lodos € do orde de
12 (sumamente alcalino) e que as plan-
tas dos prados estdn adaptadas a un pH
que vai de 6 (dcido) a 7,5 (neutro ou lix-
eiramente bdsico), o efecto que vai pro-
ducir, de continuar a contaminacion,
vai ser a mortaldade da inmensa
maioria das plantas, a alteracion drds-
tica da absorcion dos elementos nutri-
tivos do chan, alteracion no desen-
volvemento dos microorganismos, etc.

0 fendmeno de filtracion non so
prexudicard aos vexetais, sendn que
tamén contaminard as augas subter-

rdneas e a mesma auga do mar litoral,
con previsibeis repercusions gravisimas
na flora e fauna do litoral, dada a can-
tidade de produtos tdxicos para a vida
que arrastran estas augas.

Os lodos e o encoro no seu conxun-
to é unha trampa mortifera para moitos
seres vivos, en especial para as gaivotas
que se pousan no lodo e logo quedan
atrapadas, asi como para outros ani-
mais que se atreven a cruzalo sen saber
0 perigo que corren, cofiécense casos de
animais que escaparon a tempo, pero
quedaron seriamente queimados. Unha
xigantesca trampa de case 100.000 m?,
preto dunha ampla zona habitada, non
so é un perigo para as aves e animais de
calquera tipo, sendn tamén para as
mesmas persoas.

Tendo en conta que na resolucion
da autorizacion da planta industrial
que data de 25 de setembro de 1973 se
di: "los lodos rojos se almacenardn por
procedimientos que garanticen la inex-
istencia de riesgos de contaminacion de
aguas superficiales o subterrdneas o
peligro para personas o bienes”, a
Empresa infrinxe totalmente esta
condicién, polo que a Delegacion
Provincial do Ministerio de Industria,
Sanidade, e a Conselleria encargada de
Medio Ambiente na Xunta de Galiza,
deberian tomar as medidas oportunas
para que se solucione canto antes este
problema.

Ramén Varela Diaz. Bidlogo.
Secretario Xeral de ADEGA.

Artigo publicado en “El Progreso” o 2
de xullo de 1981, na paxina 13.

ALCOA leva 30 anos desenvolvendo a sua actividade no Norte de Lugo, en San Cibrao (Xove).

directamente a auga de choiva e sem-
pre retidos por unha presa que a indus-
tria considera estabel, pero que, en
realidade, debido a sua natureza, é rel-
ativamente fraxil (non son precisa-
mente de formigdn), polo que non seria
raro que puidese sufrir fisuras e gretas,
e non se poden descartar totalmente
sucesos como o acaecido en Hungria.

A multinacional ALCOA (Alumina-
Aluminio), verte no encoro proximo &
industria a un ritmo de case 3.000
toneladas/dia de lodo, o que represen-
ta un volume anual que supera o millon
de toneladas. O encoro cada vez ocupa
maior espazo e na actualidade xa son
decenas de millons de toneladas de
lodo nun lugar elevado sobre o nivel do
mar que ten 78 hectareas e alcanza 70-
80 m de profundidade nalgun punto.

ADEGA tivo sempre preocupacion
polo tema dos lodos vermellos, en par-
ticular pola contaminacion que xeraba
o0 seu almacenamento, pero a industria
€ 0s organismos publicos non se fixe-
ron eco das suas peticions. Proba da
preocupacion é que xa en 1981 o per-
i6dico publicado na cidade de Lugo "El
Progreso” recollia baixo o titulo "Os
lodos vermellos da Alumina” un artigo
do Secretario Xeral de ADEGA que paso
a reproducir tal como foi publicado na
anterior paxina.

A situacion apuntada no artigo do
ano 1981 quédase pequena comparada
coa que temos hoxe no ano 2010, xa
que de 100.000 m2 de encoro inicial,
Xa pasaron aos 780.000 m2 e seque
aumentando porque a industria quere
sequir utilizando o encoro moitos anos
mais. Precisariamos polo tanto e, cando
menos, que :

a) A Unidn Europea considere aos
lodos vermellos como residuos
perigosos e cambie a lexislacion
para tal fin. Como consecuencia
debe analizar a viabilidade ambien-
tal desta forma de “eliminar os ver-
tidos".

b) A Xunta de Galiza debe inspec-
cionar os vertidos da Alumina e ten
que garantirnos que nunca se vai
orixinar un suceso como o de
Hungria. Deberia estar interesada
nun cambio de lexislacion dentro
da UE ou nunha normativa galega
especifica.

¢) A industria de aluminio, e en con-
creto Alumina, debe buscar alterna-
tivas distintas das actuais para des-

distrito xermar

ALUMINA de San Cibrao
Informacion do rexistro de emisions PRTR
Os lodos vermellos son s6 un dos problemas ambientais

Consumos (ano 2008)

Perfil ambiental
(ano 2008)

Informacion non dispofibel

Informacion non dispofibel

Dioxido de carbono 1.090.000 Tm
Monoxido de carbono 1.110 Tm
Emision & atmosfera Oxidos de nitréxeno 3.070 Tm
(ano 2008) Dioxido de xofre 4,490 Tm
Mercurio 406 Kg
Particulas 309 Tm

Vertidos a auga

(ano 2008)

Residuos non perigosos

(ano 2007) 1.030.000 Tm
Residuos perigosos 8.340,5 Tm

(ano 2007)

facerse dos vertidos, sequir ver-

tendo e aumentando a altura do
encoro € potenciar un posibel risco.
As alternativas deben ir polo
camifio de diminuir a xeracion de
lodos vermellos e ademais as solu-
cions deben estar en consonancia
coa proteccion do medio ambiente
e sostibilidade ambiental.

A industria deberia apostar polo
reciclado dos lodos vermellos, na medi-
da do que tecnicamente sexa posibel,
que € moito. En Australia, por exemplo,
utilizan os lodos vermellos para filtros
de augas residuais, en Alemafa para
construcion...

Tamén somos conscientes que
ALCOA e as multinacionais do aluminio

Cadmio, cobre, mercurio, niquel, zinc, fluoruros...

1.051.693 toneladas, dos cales son lodos vermellos:

poden solucionar facilmente o proble-
ma dos lodos vermellos se, de verdade,
estivesen interesadas ou preocupadas
polo ambiente. Pero moito nos temem-
0s que, se a lexislacion non lles obriga
a modificar as suas practicas, no futuro
os residuos volveran ser noticia en cal-
quera punto de Europa ou do Planeta,
como agora en Hungria e unha vez
mais os custes econdmicos e sociais da
contaminacién e degradacion ambien-
tal e mesmo humana pagarémolos
todos, iso si, grazas a inoperancia e
conivencia (activa ou pasiva) dos
poderes politicos.

* Ramon Varela Diaz é Catedratico en Bioloxia e
foi Secretario Xeral e Presidente de ADEGA.



